
Meini prawf llwyddiant 1.

Fe gynlluniais y meini prawf llwyddiant uchod ar gyfer fy nosbarthiadau Ffrangeg 

blwyddyn 7 lle'r ydym wedi bod yn astudio'r thema 'Au Collège' sef bywyd ysgol. Amcan 

Asesu ar gyfer dysgu

Meini prawf llwyddiant2.

blwyddyn 7 lle'r ydym wedi bod yn astudio'r thema 'Au Collège' sef bywyd ysgol. Amcan 

y wers hon oedd i'r disgyblion defnyddio geirfa pynciau ysgol, mynegi a chyfiawnhau 

barn er mwyn ysgrifennu darn unigol yn sôn am ba bynciau ysgol maent yn hoffi/ddim 

yn hoffi, a’r rhesymau dros hyn. Penderfynais greu'r pyramid adeiladol isod er mwyn 

amlygu i'r disgyblion ba wybodaeth i gynnwys a sut i strwythuro eu brawddegau. Fel y 

gellir gweld o'r enghraifft o waith disgybl, a hefyd adborth fy mentor, maent yn awgrymu 

bod y dull yma wedi bod yn llwyddiannus yn y ffordd yr oedd yn cefnogi'r disgyblion i 

ffurfio brawddegau estynedig yn hyderus wrth weithio eu ffordd i fyny pob cam o'r 

pyramid. Yn ogystal â hyn, yr oeddwn wedi llunio'r pyramid i wahaniaethu gan fy mod yn 

addysgu dosbarthiadau gallu cymysg. Mae'r goleadau traffig yn cynnig canlyniadau 

dysgu amrywiol ar sail y cynnwys e.e. brawddegau syml neu mwy chymhleth. Roedd 

hwn yn caniatáu i'r disgyblion dewis y cynnwys (geirfa a strwythur) yr oeddent y mwyaf 

hapus a chyfforddus i ddefnyddio, gyda nifer yn herio'u hunain i gyrraedd y top.

_____________________________________________________________________________________

Defnyddiais ddull ychydig yn wahanol o gyflwyno meini prawf llwyddiant i fy 

nosbarthiadau Ffrangeg blwyddyn 8 wrth iddynt ddysgu sut i ffurfio'r amser 

gorffennol er mwyn gallu sôn am beth wnaethon nhw dros y penwythnos 

diwethaf. Yn yr achos hwn, roedd angen i'r disgyblion creu'r meini prawf 

llwyddiant eu hun wrth drafod mewn ymarfer meddwl-paru-rhannu beth oedd 

yn dda am yr esiampl fodel a ddarparwyd iddynt. Roedd yr ymarfer hyn wedi 

gweithio'n dda iawn yn y wers hon gan fod y disgyblion yn trafod eu barnau 

amrywiol, yn enwedig yn y drafodaeth dosbarth cyfan ar y diwedd ar gyfer 

adrodd eu canfyddiadau ar gyfer adborth. Roedd hwn yn creu ymdeimlad o 

Esiampl o ateb fodel

Sesiwn lawn3.

adrodd eu canfyddiadau ar gyfer adborth. Roedd hwn yn creu ymdeimlad o 

gydweithio. Yn ogystal â hyn, roedd yr esiampl fodel yr oeddwn wedi creu 

hefyd yn cefnogi'r disgyblion i well deall gofynion y dasg er mwyn mynd ati i 

ysgrifennu yn hyderus. Uchod, gellir gweld y meini prawf llwyddiant yr oedd y 

disgyblion wedi cytuno i weithio oddi ar gan wahaniaethu a sicrhau mynediad 

a her i bawb o bob gallu. 

Mae fy nefnydd o Plickers fel tasg glo yn y wers Ffrangeg blwyddyn 7 hon yn dystiolaeth 

o asesu ar gyfer dysgu. Roedd y wers wedi ffocysu ar ddatblygu dealltwriaeth a defnydd 

cywir y disgyblion o eirfa a strwythur brawddegau fel rhan o'r thema 'Au Collège'. Yn 

bennaf, geirfa a brawddegau sydd yn ymwneud a phynciau ysgol a mynegi barn. 

____________________________________________________________________________________

   ECAD6008C Page 5    



bennaf, geirfa a brawddegau sydd yn ymwneud a phynciau ysgol a mynegi barn. 

Defnyddiais Plickers oherwydd mae'n ennyn diddordeb y disgyblion yn syth gan fod pob 

un yn derbyn carden ateb bersonol er mwyn ymateb i gyfres o gwestiynau ar y bwrdd 

rhyngweithiol. Er bod y disgyblion ddim yn defnyddio'r iPad eu hunain, roeddent yn 

mwynhau'n fawr y cyffro wrth i mi ei ddefnyddio ar gyfer sganio eu hymatebion unigol. 

Roedd y defnydd o Plickers hefyd yn ddull effeithiol o adolygu cynnwys y thema hyd yn 

hyn, yn ogystal ag asesu gyda'r ddau yn digwydd ar y cyd heb i'r disgyblion fod yn 

ymwybodol o hyn. Gellir gweld yn y llun uchod drosolwg o ganlyniadau'r disgyblion o'r 

cwestiynau yr oeddent wedi ateb yn ystod y dasg. Rhoddid hyn cyfle i mi adolygu’r 

dysgu trwy lygaid y disgyblion er mwyn gallu gwneud newidiadau lle bu angen a selio fy 

nghamau nesaf ar eu hymatebion nhw.

Tystiolaeth o fy nyddlyfr dysgu i 
gefnogi fy ymdrechion o fonitro, 
crwydro a chwestiynu effeithiol.  

Llythrennedd1.

Cynlluniais y dasg yma fel rhan o wers Ffrangeg blwyddyn 9 ar y thema o wyliau lle 

mae'r disgyblion yn dysgu sut i ffurfio a defnyddio'r amser dyfodol ar gyfer sôn am 

wyliau y byddant yn cymryd yn y dyfodol. Bwriad y dasg benodol hon oedd datblygu 

ymwybyddiaeth iaith Ffrangeg y disgyblion fel eu bod yn gallu categoreiddio'r geiriau 

amrywiol uchod yn ôl eu gweithrediad. Er bod y disgyblion yn deall ystyr y geiriau, 

credaf ei fod yn hynod bwysig iddynt ymarfer meddwl am ba fath o eiriau maent yn 

delio gydag wrth ddefnyddio'r iaith Ffrangeg er mwyn gwell deall cydberthynas yr eirfa 

a'u lleoliadau mewn brawddegau. 

Cyfrifoldebau Trawsgwricwlaidd

Ceir tystiolaeth fan hyn o dasg wedi cynllunio i gynnwys rhifedd mewn gwers 

Ffrangeg blwyddyn 7 ar y thema 'Au Collège' ag oedd yn ffocysu ar ddysgu a 

defnyddio geirfa offer hanfodol yr ysgol/ystafell dosbarth. Roedd y dasg yma yn 

Rhifedd2.

a'u lleoliadau mewn brawddegau. 

__________________________________________________________________________________

defnyddio geirfa offer hanfodol yr ysgol/ystafell dosbarth. Roedd y dasg yma yn 

defnyddio cyd-destun dilys i ddatblygu sgiliau rhifedd, a hefyd llythrennedd, wrth i 

ddisgyblion gorfod creu brawddegau yn disgrifio cynnwys y bagiau o'r lluniau cyn 

mynd ati i weithio allan pris amrywiol y tri bag ysgol gan ddefnyddio'r rhestr pris a 

rhoddid iddynt. 

Rhifedd3.

___________________________________________________________________________________

Cafwyd cyfle i addysgu fy nosbarth cofrestru, blwyddyn 8, gwers ABCH ar Iechyd a Lles 

corfforol gyda ffocws penodol ar alcohol. Cynlluniais felly'r dasg uchod ag oedd yn gofyn i'r 

disgyblion defnyddio eu sgiliau rhifedd wrth drin rhifau ar ffurf milimetrau, canrannau ac unedau. 

Yn ogystal â hyn, roedd angen iddynt ddadansoddi darnau ysgrifenedig, dehongli cyfres o 

ddiagramau ac ystyried pwrpas y tabl ar gyfer lwyddo yn y gweithgaredd hwn. Roeddwn wedi 

cynllunio ar gyfer esbonio yn gyntaf beth yw ystyr uned o alcohol ac ym mha ffyrdd gallant 

ymddangos e.e. gwydr o win, peint o gwrw fel bod y disgyblion yn gallu deall y terfynau a 

argymhellir. Hefyd, ceir tystiolaeth o ddatblygiad yn eu sgiliau llythrennedd wrth iddynt rannu eu 

syniadau fel dosbarth cyfan ynglŷn â'r amserlennu yfed diogel yr oeddent wedi creu. Nid oedd    ECAD6008C Page 11    



syniadau fel dosbarth cyfan ynglŷn â'r amserlennu yfed diogel yr oeddent wedi creu. Nid oedd 

un ateb yn benodol cywir felly roedd y dasg hon yn hybu trafodaeth bellach wrth iddynt 

gyfiawnhau eu penderfyniadau yn annibynnol. Braf oedd cael y cyfle i addysgu gwers fel hon 

oherwydd cefais fewnwelediad i’r nifer llai o rwystrau ieithyddol oedd gan y disgyblion wrth 

ddysgu trwy’r Gymraeg yn unig.

Disgrifio cynnwys bag ysgol1.

Fe wnes i gynllunio'r dasg hon ar gyfer fy ngwers gyntaf yn dysgu Ffrangeg i 

flwyddyn 7. Tu fewn i'r thema 'Au Collège', amcan y wers hon oedd dysgu geirfa 

newydd yn gysylltiedig ag offer hanfodol yr ysgol. Roedd y dasg hon yn gofyn i'r 

disgyblion dylunio bag ysgol eu hun yn cynnwys yr holl offer maent yn cario i'r ysgol 

ac yn defnyddio bob dydd ac yna'u disgrifio ar lafar i bartner. Roedd y dasg yn 

llwyddiannus wrth dderbyn ymateb brwdfrydig wrth y disgyblion wrth iddynt wirio 

cynnwys eu bagiau yn yr ystafell dosbarth cyn mynd ati i lunio. Serch hynny, roedd 

nifer yn osgoi'r dasg lafar am resymau ynglŷn â phwy oedd yn rhaid iddyn nhw 

weithio gyda (o ganlyniad i gynllun eistedd, nid oedd dewis). Roedd yn dasg anodd 

Cyd-destunau dilys 

weithio gyda (o ganlyniad i gynllun eistedd, nid oedd dewis). Roedd yn dasg anodd 

ceisio sicrhau bod pawb yn ymarfer o leiaf ambell frawddeg ar lafar gyda fi wrth i mi 

grwydro. Rhaid cyfaddef bod tasgau llafar yn heriol yn aml o fewn gwersi iaith gan 

fod y disgyblion yn cynhyrfu ac yn drafod unrhyw beth ond am y gwaith eu hun. Yn 

ogystal â hyn, mae poenau gan y disgyblion ynglŷn ag ynganiad a goslef, felly yn 

bendant mae angen dod o hyd i'r ffyrdd gorau o hyrwyddo hunan ysgogi a 

hunangyfeirio ymhlith dysgwyr ac annog pob un i gymryd rhan weithredol a llawn yn 

eu dysgu eu hunain. Efallai yn y dyfodol, bydd yn well gwneud gwaith llafar fel 

dosbarth cyfan, gyda disgyblion yn cymryd eu tro i ddod allan i'r blaen i gyfrannu at y 

dasg er mwyn datblygu hyder unigol a chefnogaeth o eraill. 
__________________________________________________________________________________
_

Mynegi barn am bynciau ysgol2.

Mae'r ciplun uchod o gynllun wers ar gyfer dosbarth Ffrangeg blwyddyn 7 yn 

Mae'r ciplun uchod o gynllun wers ar gyfer dosbarth Ffrangeg blwyddyn 7 yn 

dystiolaeth o fy ymdrechion i gynllunio gan gynnwys tasg gyda chyd-destun yn 

berthnasol i'r disgyblion. Hynny yw, tasg ysgrifenedig yn sôn am ba bynciau ysgol 

maent yn hoffi/ddim yn hoffi, a’r rhesymau dros hyn. Dros y gwersi diwethaf, mae'r 

disgyblion wedi dysgu geirfa newydd yn gysylltiedig â phynciau ysgol a mynegi barn. 

Braf oedd gweld ymdrech y disgyblion yn ystod y wers hon wrth iddynt gael y cyfle i 

ysgrifennu am farn eu hun ynglŷn â gwersi dyddiol yr ysgol a sut maent yn teimlo 

amdanynt. Roedd pawb yn ddigon hyderus yn cyfathrebu eu rhesymau dros hoff 

bynciau a rheini nid ydynt yn hoffi gymaint. I gefnogi'r dasg hon, defnyddiais gyfres o 

‘Apple Emoji’s’ i gynrychioli teimladau gwahanol wrth geisio hyrwyddo’r broses o 

ffurfio brawddegau. Cafodd yr 'Emoji's' ymateb da gan fod y disgyblion yn gallu creu 

ystyr o'r gair yn syth o ganlyniad i'r lluniau maent yn hen gyfarwydd â oddi ar eu 

ffonau symudol. 

__________________________________________________________________________________
_

Trafod y penwythnos diwethaf3.

   ECAD6008C Page 15    



Ceir tystiolaeth fan hyn o dasg sydd wedi cynllunio ar gyfer wers Ffrangeg blwyddyn 

8 yn seiliedig ar brofiadau personol y disgyblion. Hynny yw, trafod beth oeddent wedi 

gwneud dros y penwythnos. Rhoddid y dasg hon cyd-destun i'r gwaith mae'r 

disgyblion wedi gwneud ar ddysgu rheolau gramadegol yr amser gorffennol er mwyn 

eu ffurfio a'i defnyddio. Roedd hwn bendant yn ennyn diddordeb y disgyblion wrth 

iddynt fwynhau'r sialens o gymhwyso'r rheolau gramadegol er mwyn gallu ysgrifennu 

am yr holl weithgareddau yr oeddent wedi gwneud, y bwyd yr oeddent wedi bwyta, 

a'r llefydd yr oeddent wedi mynd dros y penwythnos. Rwy'n teimlo fy mod wedi 

gwneud cynnydd o enghraifft eglurhaol 2 gan fod y dasg yma yn ymestyn y plant i 

fynegi barn am brofiadau yn ogystal â theimladau.

Cyflwyniad

Mae Adolygiad Annibynnol o’r Cwricwlwm a’r Trefniadau Asesu yng Nghymru gan 

Donaldson (2015) yn awgrymu bod addysgu a dysgu da cael ei arwain gan 12 egwyddor 

addysgegol wedi’u chefnogi gan athrawon sydd â dealltwriaeth drylwyr o ddulliau addysgu 

ystyrlon wrth gyfuno gwybodaeth a sgiliau damcaniaethol ac ymarferol er mwyn sicrhau 

dysgu effeithiol. Argymhella Donaldson (2015) bod angen gynllunio’n uniongyrchol â’r 

egwyddorion er mwyn sicrhau cynnydd tuag at gyflawni dibenion y Cwricwlwm i Gymru 

2022. Cefnogir y farn hon dros bwysigrwydd cynllunio arbenigol gan Lemov (2015), sydd yn 

dweud bod cynllunio yn allweddol i addysgu effeithiol a'i bod yn amhosib cyflawni cynllunio 

llwyddiannus os nad oes ffocws yn cael ei rhoi ar y gweithrediad o’r egwyddorion. Yn ystod y 

rhan gyntaf o fy Mhrofiad Addysgu Proffesiynol (PAP), mewn ysgol Uwchradd gymunedol yn 

ardal wledig De Cymru, rhoddid ffocws ar y weithrediad o’r tair egwyddor addysgegol sydd 

yn ymwneud ag asesu ar gyfer dysgu (AagD), cyfrifoldebau trawsgwricwlaidd a chyd-

destunau dilys. Byddaf yn canolbwyntio’r aseiniad yma ar fy ymdrechion o fabwysiadu’r tair 

egwyddor benodol yma yn fy addysgu ar draws CA3, ac yn adfyfyrio ar y cynnydd wedi 

gwneud cyn trafod argymhellion ar gyfer datblygiad pellach yn y meysydd yma. 

Adolygiad Llenyddiaeth / Casgliadau ar sail cynnydd

Mae addysgu a dysgu da yn golygu dilyn egwyddorion asesu ar gyfer dysgu.

                                                                                         

Adfyfyriad beirniadol

a chynnydd unigol ar gyfer cwrdd â nodau dysgu gydol oes ( ECD, 2005).

Ar ddechrau PAP 1, rhaid nodi sut oedd gwahaniaethu a gosod gwaith ar y lefel briodol i 

alluoedd cymysg fy nosbarthiadau yn rhywbeth ag achosai drafferth i mi oherwydd nad 

oeddwn yn adnabod y dysgwyr a’u gwahanol anghenion er mwyn gallu arddangos arferion 

effeithiol o asesu er budd y disgyblion. Yn ôl Tomlinson (2001), mae gwahaniaethu yn 

ystafelloedd dosbarth yn fframwaith sydd yn annog athrawon i addasu eu harfer addysgu ac 

asesu er mwyn ymateb i gryfderau ac anghenion pob unigolyn. Roedd hwn felly yn rhywbeth 

nad oeddwn yn gwneud fel darpar-athrawes i ddechrau, ond yn gyflym iawn deuthum yn fwy 

cyfarwydd â’r galluoedd cymysg a sylweddolais mai’r ffordd gorau i ddelio a hyn oedd 

cynllunio’n fwy effeithiol wrth osod canlyniadau dysgu gwahanol i’r disgyblion ar sail meini 

prawf llwyddiant. Fe wnaed hyn wrth hefyd ystyried y llenyddiaeth sydd yn honni bod dysgu 

llwyddiannus yn digwydd pan mae gan ddisgyblion perchnogaeth o’u ddysgu oherwydd eu 

bod yn deall yr amcanion ac yn gwybod sut i ddefnyddio’r sgiliau perthnasol i wneud 

cynnydd (Hattie, 2009). Mae Clarke (2008) hefyd yn awgrymu bod gosod amcanion dysgu a 

meini prawf llwyddiant yn galluogi disgyblion i gael pŵer dros eu dysgu fel eu bod yn 

ymwybodol o’r disgwyliadau ac yn deall sut i gyflawni.

Dengys tystiolaeth o lwyddiannau'r dull hwn o AagD yn enghreifftiau eglurhaol 1 ar gyfer yr 

egwyddor hon. Mae sylwadau fy mentor pwnc yn fy nyddlyfr dysgu’n adlewyrchu 

canlyniadau positif fy ngweithrediad o hwn hefyd. Wrth i’r lleoliad datblygu ac wrth i mi 

arbrofi pellach, gynlluniais dasg ysgrifennu ar gyfer blwyddyn 8 lle’r oedd angen i’r disgyblion 

creu’r meini prawf llwyddiant eu hunain trwy rannu arferion da ar sail beth sydd yn gwneud 

meini prawf llwyddiant da gyda mynediad i bawb. Awgryma Hattie (2009) bod dangos    ECAD6008C Page 19    



meini prawf llwyddiant da gyda mynediad i bawb. Awgryma Hattie (2009) bod dangos 

disgyblion beth mae llwyddiant yn edrych fel cyn iddynt ddechrau yn cefnogi dysgu 

gweladwy a gweithredol. Wedi dweud hyn, yn ôl Christodoulou (2016) ni allwn dybio bod 

dangos gwaith rhagorol yn ddigon i ddatblygu rhagoriaeth. Serch hynny, roedd ddefnyddio 

dull Hattie (2009) a chynnal tasg ymarferol fel hyn i werthuso dealltwriaeth y disgyblion yn 

galluogi iddynt arwain dysgu eu hun wrth iddynt ddysgu sut i adnabod elfennau ysgrifenedig 

da a deall y disgwyliadau cyn mynd ati i weithio’n annibynnol oddi ar y meini prawf llwyddiant 

mwyaf addas iddyn nhw (gweler enghraifft eglurhaol 2).

Yna, roeddwn yn teimlo bod angen ystyried dulliau mwy amrywiol o AagD er mwyn gwell 

dadansoddi dealltwriaeth y disgyblion yn ystod gwersi. Er mwy esbonio hwn, dywed Didau 

(2015) bod cymryd saib yng nghanol gwersi i wirio dealltwriaeth disgyblion yn rhan annatod 

o addysgu a sylweddolais nad oeddwn yn gwneud digon o hwn. Er fy mod yn derbyn 

sylwadau wrth fy mentor pwnc ynglŷn â chwestiynu, crwydro a monitro effeithiol yn ystod 

gwersi (gweler enghreifftiau eglurhaol 3), roedd ymchwil pellach wedi adlewyrchu 

pwysigrwydd sesiynau lawn ar gyfer asesu dealltwriaeth y disgyblion. Dywed Beadle (2012) 

bod bodolaeth sesiwn lawn yn helpu disgyblion gofio’r hyn maent wedi dysgu. Cynigia Hattie 

(2012) yr un farn wrth nodi ei fod yn hanfodol gwirio dealltwriaeth y disgyblion, a bod 

gwneud hyn ar ddiwedd y wers yn dueddol o fod yr amser mwyaf addas. Yn deillio o hyn, fe 

gynlluniais wers i gynnwys Plickers; gweithgaredd ag oedd yn ymddangos i’r disgyblion fel 

gêm hwyl dra i mi yn ddull defnyddiol o asesu, cofnodi a gweithredu ar unrhyw 

gamsyniadau. Yn ôl Beadle (2012), dyma union bwrpas sesiwn lawn; i asesu a rhoi adborth 

er mwyn cysylltu un wers ar un nesaf fel bod sylfaen cadarn ar gyfer symud ymlaen a’r 

er mwyn cysylltu un wers ar un nesaf fel bod sylfaen cadarn ar gyfer symud ymlaen a’r 

dysgu. Yn ogystal â’r cyfle i ehangu eu gwybodaeth o'r eirfa a gramadeg, mae Beadle 

(2012) yn honni mae’r peth gorau y bydd disgyblion yn cael allan o sesiwn lawn yw 

dealltwriaeth o'r hyn nad ydyn nhw'n ei wybod.

Drwy addysgu a dysgu da bydd y Cyfrifoldebau Trawsgwricwlaidd, gan gynnwys 

llythrennedd, rhifedd a chymhwysedd digidol, yn cael eu cryfhau’n gyson a chyfleoedd yn 

cael eu darparu i’w harfer.

Mae codi safonau llythrennedd, rhifedd a chymhwysedd digidol wedi bod yn flaenoriaeth 

mewn ysgolion yng  ghymru trwy gydol cylch arolygu 2010 201  Estyn. Hefyd, yn dilyn 

Adolygiad Donaldson (2015), ac fel rhan o                           Cwricwlwm i  ymru 

                                                                                            

dysgwyr ar draws eu holl ddysgu. Hynny yw, dylid yr holl  eysydd Dysgu a Phrofiad 

(MDaPh) darparu cyfle da i                                                           

draws y cwricwlwm yn ystod y broses addysgu a dysgu ( lywodraeth Cymru, 201 ). Ar gyfer 

canolbwyntio ar ddatblygu lefelau uchel o gymhwysedd yn y sgiliau hyn, darparwyd 

 framwaith  lythrennedd a  hifedd ( f l h) a  framwaith Cymhwysedd Digidol ( fCD) 

newydd i helpu athrawon gyflawni                                                             

trawsgwricwlaidd yn hanfodol er mwyn i bobl ifanc allu cyflawni addysg uwch ac ymuno â   

byd gwaith. Gwŷr  awb felly bod llyt rennedd, r ifedd a c ym wysedd digidol yn 

gyfrifoldebau  roffesiynol i bob at ro.

gyfrifoldebau  roffesiynol i bob at ro.

Wrth gychwyn ar PAP 1, roeddwn yn deall pwysigrwydd y ddyletswydd statudol sydd dros y 

cyfrifoldebau trawsgwricwlaidd wrth gyfeirio at y Cwricwlwm i Gymru 2022 a’r Safonau 

Proffesiynol Addysgu ac Arweinyddiaeth (SAC) ac felly yn ymwybodol o fy rôl annatod o 

sicrhau fy mod yn cynllunio cynnydd ar draws yr holl ystod o sgiliau. O ganlyniad i fy ngwaith 

cynllunio tu fewn i’m bwnc arbenigol, ymddangosa llythrennedd wrth wraidd y MDaPh 

Ieithoedd,  lythrennedd a Chyfathrebu gan fod y sgiliau yma yn cael eu haddysgu’n 

benodol. Caniatâ hwn felly i mi gyfrannu at ddatblygiad y sgil mewn ffordd hynod ‘naturiol a 

dilys yn hytrach nag fel elfennau ychwanegol’ (Donaldson, 2015, tud. 6 ). Gellir cymharu 

hyn a barn Didau (2014) a Barton (2013) ynglŷn â llythrennedd a hynny’n un sydd yn dadlau 

bod dim y fath beth â llythrennedd, ond addysgu a dysgu da gan ei fod yn digwydd yn 

ddifeddwl heb fod yn ychwanegiad dewisol. Mae fantra llythrennedd gan Sampson (1921), 

guru addysgol, hefyd yn honni: ‘Every teacher in English is a teacher of English’. Hynny yw, 

wrth addysgu trwy gyfrwng y Gymraeg, rwyf yn addysgwr o’r Gymraeg hefyd. Yn wyneb hyn, 

mae’r datblygiad o sgiliau llythrennedd felly yn sylfaenol i wersi gan fod disgyblion yn deall yr 

hyn ag addysgwyd trwy ddarllen a gwrando ac yna yn arddangos y ddealltwriaeth hon trwy 

ysgrifennu a siarad (Didau, 2014).

At hyn, gellir cyfeirio at enghraifft eglurhaol 1 lle’r oeddwn wedi cynllunio tasg gramadeg ar 

gyfer adeiladu ar sgiliau llythrennedd blwyddyn   o’r rheolau sy’n rheoli’r cydberthnasau 

rhwng geiriau mewn iaith. Addysgir gramadeg mewn perthynas ag ysgrifennu gan amlaf, 

oherwydd disgwylir cywirdeb gan ddarllenwyr o’r ffurf ysgrifenedig safonol, a disgwylir 

cywirdeb gan ddarllenwyr (Llywodraeth Cymru, 2013). Wrth adfyfyrio ar y dasg o    ECAD6008C Page 22    



cywirdeb gan ddarllenwyr (Llywodraeth Cymru, 2013). Wrth adfyfyrio ar y dasg o 

gategoreiddio geirfa, nid oeddwn wedi ystyried pa mor heriol byddai nifer unigolion yn gweld 

y dasg am nad oedd ganddynt y ddealltwriaeth o ramadeg yn y Gymraeg i ganiatáu iddynt 

allu gwneud hwn mewn iaith dramor. Mae Hattie (2012) yn nodi pwysigrwydd athrawon yn 

adnabod eu dysgwyr a’r wybodaeth sydd ganddynt wrth baratoi gwersi gan fod angen 

dealltwriaeth drylwyr o’r hyn maent yn gallu’u wneud.   ganlyniad, rwy’n sylweddoli byddai 

cynllunio wers ar ymwybyddiaeth iaith er mwyn canolbwyntio ar elfennau hanfodol 

gramadeg, er enghraifft beth yn union yw berf, berfenw, arddodiad, adferf a.y.b. wedi bod yn 

fuddiol iawn i ddatblygu dealltwriaeth y dosbarth a galluogi’r disgyblion ysgrifennu yn 

ramadegol cywir fel yr amlinellir yn y FfLlRh. Yn bendant rhywbeth i ystyried wrth symud 

ymlaen.

Yn wahanol i lythrennedd, gall fod yn anodd cynllunio i gynnwys rhifedd mewn pwnc sydd 

yn seiliedig ar ddysgu iaith. Wedi dweud hyn, mae enghraifft eglurhaol 2 yn esiampl nodedig 

o’r defnydd o rifedd tu fewn i wers iaith. Wrth i mi ystyried y ffaith bod disgyblion blwyddyn   

newydd ddysgu eu rhifau yn  frangeg, a’r pwyslais mawr mae Donaldson (2015) yn rhoi ar 

ddilyniant gan argymell bod angen i athrawon osod tasgau sy’n adeiladu ar wybodaeth 

flaenorol ac yn ennyn diddordeb, fe gynlluniais dasg ariannol mewn cyd-destun perthnasol. 

Fel y noda yn y Cwricwlwm Drafft i Gymru 2022: Ieithoedd, Llythrennedd a Chyfathrebu

(201 ), mae rhifedd yn un o fedrau hanfodol bywyd sy’n galluogi dysgwyr i gymhwyso 

ffeithiau a rhesymau rhifiadol i broblemau a thestunau go iawn. Ymhellach, wrth defnyddio 

rhifau mewn ieithoedd eraill bydd hyn yn ei dro yn atgyfnerthu sgiliau rhifedd y pen ac 

ysgrifenedig. Er bod tystiolaeth o lwyddiant disgybl yn y dasg yn enghraifft eglurhaol 2, 

ysgrifenedig. Er bod tystiolaeth o lwyddiant disgybl yn y dasg yn enghraifft eglurhaol 2, 

roedd nifer yn gweld gweithio gyda geirfa a rhifau yn her, ac nid oeddwn wedi ystyried yr 

amser byddai angen arnynt i gwblhau’r dasg. Wedi dweud hyn, mynna Dweck (2000) ein 

bod yn dysgu trwy heriau a bod hyrwyddo her ac ymdrech yn gysylltiedig â datblygu 

meddylfryd twf ac felly yn bethau bydd yn rhaid i mi gynllunio’n fwy addas ar eu cyfer. Bydd 

gen i gyfle i ddatblygu ymhellach fy sgiliau cynllunio i gynnwys rhifedd wrth i flwyddyn 7 

symud ymlaen i ddysgu sut i ddweud yr amser yn ystod Bloc 2 PAP 1.

Tua diwedd fy mhrofiad addysgu cyntaf, daw cyfle i mi addysgu gwers ABCH, fel y’i nodir yn 

enghraifft eglurhaol 3, a ddarparwyd cyfle i ddysgwyr feithrin eu sgiliau llythrennedd a 

rhifedd wrth drafod barn a dehongli data a gwybodaeth mewn ffordd gynyddol hyderus. Mae 

Corbett (2011) yn awgrymu bod siarad am dasg yn gwella sgiliau llythrennedd, sydd yn dro 

yn cefnogi’r disgyblion i ddatblygu safbwyntiau a gwerthoedd er mwyn dod i gasgliadau 

gwybodus am ffactorau ag gall ddylanwadu ar eu hiechyd a’u lles yn ystod bywyd y tu hwnt i 

addysg. 

Mae addysgu a dysgu da yn creu cyd-destunau dilys ar gyfer dysgu.

Un o agweddau pwysicaf yr egwyddor hon yw bod dysgwyr yn gweld bod eu dysgu’n 

berthnasol ac yn ystyrlon (Donaldson, 2015). Hynny yw, bod athrawon yn addysgu wrth 

ddod a’r byd i mewn i ystod (Waters, 2013) fel bod plant yn cael y cyfle i greu cysylltiadau 

gyda’r byd y tu allan i’r ysgol.  odd bynnag, er bod llawer o athrawon yn cytuno bod angen i 

ddysgwyr brofi'r byd go iawn, gall datblygu profiadau'r byd go iawn yn yr ystafell ddosbarth 

   ECAD6008C Page 24    



ddysgwyr brofi'r byd go iawn, gall datblygu profiadau'r byd go iawn yn yr ystafell ddosbarth 

fod yn anodd ( aur, 2013). Yn yr un modd, dywed Toh et al. (2014) fod ‘bridging the gap’ 

(tud. 68) rhwng y profiad dysgu a chymhlethdod y byd go iawn yn her gyson i addysgwyr. 

Tra bod y ddadl hon efallai’n gywir, rhaid nodi bod yr egwyddor yma yn ddull pedagogaidd 

effeithiol wrth ganiatáu i ddisgyblion archwilio, trafod ac adeiladu cysyniadau a 

pherthnasoedd yn ystyrlon mewn cyd-destunau sy'n cynnwys senarios y byd go iawn ac sy'n 

berthnasol i'r dysgwr (Donovan, Bransford, a Pellegrino, 1999). Dylid cyfeirio fan hyn at 

ddamcaniaeth dysgu Piaget (1  6) a’i chysyniad o ddysgu yn seiliedig ar brofiad. Mynna’r 

safbwynt adeiladol hyn bod rhaid i blant fod yn weithredol er mwyn cymryd rhan mewn 

dysgu go iawn. Esiampl o hyn yw ein plant a phobl ifanc yn cysylltu gwybodaeth newydd 

gyda’u dealltwriaeth flaenorol ac o hyn creu ystyr bersonol allan o ddigwyddiadau a 

rhyngweithio go iawn (Piaget, 1976). Ceir llenyddiaeth sydd hefyd yn honni bod angen 

ymgorffori strategaethau addysgu a dysgu mwy dilys a chymhwysol mewn amgylcheddau 

dysgu ar gyfer arloesi proses ddysgu dysgwyr (McFarlane, 2015). Nid yn unig i sicrhau 

ymgysylltiad dysgwyr, ond o ganlyniad i ymchwil sydd yn honni bod y profiadau sydd ddim 

yn annog plant i wneud ystyr o’u dysgu yn cael eu hanghofio’n gyflym (Pearce, 2016).

Ar sail fy nghynllunio hyd yn hyn, roeddwn yn aml yn gweld hi’n dasg heriol o geisio darparu 

cyfleoedd i’r disgyblion gymhwyso’r hyn a ddysgwyd yn eu gwersi  frangeg i sefyllfaoedd 

priodol a naturiol gan fod iaith wedi’i greu o eirfa a gramadeg sydd angen eu haddysgu’n 

drylwyr ar gyfer cyfathrebu yn llwyddiannus. Oblegid hyn, gellir gweld o fy enghreifftiau 

eglurhaol fy mod i wedi ceisio ymestyn y themâu i gynnwys elfennau personol i’r disgyblion. 

Yr hyn sylweddolais o’r dasg yn enghraifft eglurhaol 1 oedd bod y dasg ddim mewn 

Yr hyn sylweddolais o’r dasg yn enghraifft eglurhaol 1 oedd bod y dasg ddim mewn 

gwirionedd yn atgyfnerthu’r eirfa newydd a ddysgwyd y disgyblion. Er bod y dasg yn un 

ymarferol ac yn ennyn diddordeb y plant wrth iddynt ddylunio, nid oedd y mwyafrif yn 

ymgymryd â’r gweithgaredd llafar. O hyn, teimlais fod angen datblygu fy nghynllunio i 

gynnwys tasgau o well ddyfnder. Mae enghraifft eglurhaol 2 yn esiampl o dasg gyda 

phwyslais ar hybu mwy o gyfraniad wrth y disgyblion gan ofyn iddynt fynegi barn a llwyddo i 

ddod a syniadau haniaethol yn fyw (Donaldson, 2015). Mae fy nefnydd o luniau hefyd yn 

cael eu cefnogi gan ymchwil sydd yn dangos bod dysgwyr yn cofio geiriau’n well pan maent 

yn cael eu cyflwyno ochr yn ochr â lluniau ac yn ychwanegu at y cyd-destun (Smith, 2018). 

Yn ôl Smith a Conti (2016), os mae’r defnydd o luniau yn ennyn rhyw fath o ymateb 

emosiynol gan y plant, maent felly yn llwyddo i ddarparu ysgogiad effeithiol ar gyfer gwaith 

iaith. Ceir tystiolaeth o hyn yn ystod y wers hon. Ymhellach, mae enghraifft eglurhaol 3 yn 

esiampl o gynllunio gan greu cyd-destun dilys sydd yn berthnasol i brofiadau’r dysgwyr. Wrth 

ddarparu cyfle i’r disgyblion gymhwyso rheolau gramadegol yr amser gorffennol ar gyfer sôn 

am yr hyn gwnaethant dros y penwythnos, ymgorfforwyd felly y gramadeg mewn cyd-destun 

ystyrlon. 

At y drafodaeth hon, dylid cyfeirio at ddamcaniaeth dysgu Jim Cummins (1 84) a’i 

greadigaeth o ‘The Cummins’ Quadrants Model’ sydd yn darparu fframwaith ar gyfer 

athrawon i wneud dysgu’n berthnasol (gweler  figur 1). Mae’r model yn rhannu dysgu mewn 

i bedwar pedrant o weithgareddau sydd yn dangos bod rôl gosod cyd-destun yn hanfodol i 

gefnogi datblygiad dealltwriaeth. 

                                                   Ffigur 1

Er mwyn egluro hyn, gellid ystyried enghraifft eglurhaol 3 fel gweithgaredd yn bedrant B gan 

fod cyd-destun wedi’i fewnosod i dasg heriol yn wybyddol. Mae’r model hyn yn cadarnhau 

bod darparu cefnogaeth gyd-destunol yn cynnig cliwiau i ystyr ac yn yr achos hwn, yn helpu 

dysgwyr deall i ba bwrpas oeddent yn dysgu’r amser gorffennol wrth i gysylltiadau a’r byd tu 

allan cael eu gwireddu.

Argymhellion ar gyfer datblygiad pellach

Wrth dynnu tua’r terfyn, mae’r aseiniad yma wedi galluogi i mi adfyfyrio ar y cynnydd wedi 

gwneud o ran cynllunio a gweithredu’r tair egwyddor addysgegol. Gwnaed hyn trwy 

ymgysylltu a llenyddiaeth a gwerthuso’n feirniadol effeithiolrwydd y dulliau a ddefnyddiwyd er 

mwyn tanlinellu'r hyn sydd angen ddatblygu ymhellach. Down i’r casgliad felly o’r meysydd 

sydd angen i mi ganolbwyntio arnynt wrth gychwyn ar Bloc 2. 

Yn gyntaf, fy mhrif darged ar gyfer datblygiad pellach ar sail dilyn egwyddorion AagD yw 

sicrhau fy mod yn cyfleu dealltwriaeth gadarn o ystod o arferion asesu. Yn bennaf, 

canolbwyntio ar ddatblygu fy nefnydd o ddulliau hunanasesu. Yn ôl Wiliam (2011), mae 

canolbwyntio ar ddatblygu fy nefnydd o ddulliau hunanasesu. Yn ôl Wiliam (2011), mae 

hunanasesu yn effeithiol wrth ganiatáu i ddisgyblion ddatblygu mewnwelediadau digonol i'w 

dysgu eu hunain ar gyfer eu gwella. Yn yr un modd, cred Black a Wiliam (1998) bod angen i 

ddisgyblion cael eu hyfforddi mewn hunanasesu fel y gallant ddeall prif ddibenion eu dysgu 

a thrwy hynny amgyffred yr hyn y mae angen iddynt eu gwneud nesaf. Ymhellach, awgryma 

Christodoulou (2016) bod hunanasesu yn datblygu gallu disgyblion i adnabod y gwahaniaeth 

rhwng cymhwysedd ac anghymhwysedd, sy'n bwysig wrth ddatblygu eu gallu i ganfod 

ansawdd. Serch hynny, mae'n rhaid i ni gofio bod angen cynllunio tasgau hunanasesu o 

fewn lefel cymhwysedd ein disgyblion. 

Yn ail, mewn byd mwy datblygedig o ran technoleg, ni ellir anwybyddu’r ffaith bod codi 

safonau sgiliau chymhwysedd digidol ein pobl ifanc yn bwysicach nag erioed (Williams, 

2017). Rhaid cyfaddef bod angen i mi wneud cynnydd wrth gynllunio i gynnwys y cyfrifoldeb 

trawsgwricwlaidd hwn yn benodol yn wersi’r dyfodol. Cynigia Toh et al. (2014) y farn fod 

technoleg ddigidol yn gallu dod yn bartner deallusol i ddisgyblion a’u helpu i ddadansoddi, 

syntheseiddio a threfnu eu gwybodaeth. Mae technoleg ddigidol hefyd yn newid y ffordd yr 

ydym yn cyfathrebu, creu, rhannu a defnyddio gwybodaeth a hefyd cyflwyno ein hunain 

(Mc arlane, 2015).  wy’n teimlo felly bod angen mynd ati i gynllunio ar gyfer darparu 

cyfleoedd i ddisgyblion harfer a chryfhau’r cymhwysedd er mwyn helpu nhw datblygu sgiliau 

hanfodol yr 21ain ganrif hon megis meddwl yn feirniadol, cydweithredu, creadigrwydd, datrys 

problemau a.y.b. (McFarlane, 2015); y sgiliau ehangach sydd yn unol â dibenion y 

cwricwlwm newydd (Donaldson, 2015).

Yn olaf, gellir mynd mor bell a chysylltu cymhwysedd digidol gyda dysgu dilys gan ystyried y 

llenyddiaeth sydd yn honni bod yr ymddangosiad o dechnolegau newydd yn cynnig profiad 

dysgu mwy dilys i ddisgyblion ar sail arbrofi i ddatrys problemau byd go iawn (Toh et al., 

2014). Fel yr wyf wedi sôn yn barod, mewn byd gynyddol dechnolegol, rhaid sicrhau bod 

addysg yn paratoi ein disgyblion yn ddigonol ar gyfer bywyd economaidd a chymdeithasol 

oedolyn. O ganlyniad, rhaid i addysg felly bod yn berthnasol i ddisgyblion trwy ffocysu ar 

ddatblygu lefelau uchel o gymhwysedd digidol ar yr un pryd â chreu cyd-destunau dilys. I 

gefnogi’r ymdrechion hyn, byddaf yn sicrhau cynnydd wrth gynllunio gyda mwy o bwyslais ar 

gysylltu'r hyn mae’r disgyblion yn dysgu yn yr ysgol gyda materion a heriau byd go iawn trwy 

gyflwyno themâu y gallant eu harchwilio fel bod y profiad dysgu yn adlewyrchu 

cymhlethdodau ac amwysedd bywyd go iawn (Pearce, 2016). Bydd y gweithrediad hwn yn 

galluogi dysgwyr i ddelio â sefyllfaoedd anghyfarwydd lle mae'n rhaid iddynt ddatrys 

problemau, addasu ymddygiadau a gwneud penderfyniadau; galluoedd sydd eu hangen 

arnynt ar gyfer bywyd y tu hwnt i'r ysgol (Williams, 2017).

